Meki - ToxFAQs™

CAS #7439-97-6

Fey enfomasyon sa a bay repons pou pifo kesyon moun poze souvan (FAQs) sou sante konsénan méki. Pou jwenn plis
enfomasyon, rele Sant Enfomasyon CDC (CDC Information Center) nan nimewo 1-800-232-4636. Féy enfomasyon sa a se
youn nan yon seri rezime sou sibstans danjere ak efé yo genyen sou sante. Li enpotan pou ou konprann enfomasyon sa
yo paske sibstans sa a ka danjere pou ou. Le ou ekspoze nan nenpot sibstans danjere, efé li depannde doz la, kantite tan
ou ekspoze ladan, kijan ou ekspoze ladan, karakteristik pésonél ou ak abitid ou, epitou si gen 16t sibstans chimik ki la Ié ou

ekspoze ladan.

REZIME: Moun ekspoze nan meki lé yo respire Ié ki kontamine, Ié yo bwe dlo ki
kontamine ak lIé yo manje sa ki kontamine, epitou lé yo swiv tretman dante ak
tretman medikal. Lé méki nan nivo ki wo li ka domaje sévo a, ren yo, ak fetis k ap

devlope. Yo te jwenn sibstans chimik sa a nan omwen 714 sou 1,467 chantye nan
Lis ki Gen Priyorite Nasyonal [National Priorities List (NPL)] Ajans Pwoteksyon
Anviwonman [Environmental Protection Agency (EPA)] te idantifye.

Kisa meki ye?

Meki se yon metal ki egziste nan lanati, epi ki gen anpil
fom. Meki metalik la se yon likid ki briye, ki gen koule ajan-
blan, epi ki san ode. Si li chofe, li se yon gaz ki pa gen ni
koulé ni odé.

Méeki melanje avek ot eleman, tankou klo, souf, oswa
oksijen, pou fome konpoze méki ki pa 0ganik oswa "sél," ki
se poud blan oswa kristal anjeneral. Meki melanje tou avek
kabon pou fé konpoze méki ki dganik. Oganis yo ka we
nan mikwoskop ki nan dlo ak té& pwodui méki ki pi komen
an, metil-meéki. Plis meki nan anviwonman an kapab
ogmante kantite metil-méki ti 0ganis yo ap fe.

Yo itilize méki metalik pou pwodui gaz klore ak soud
kostik, epitou yo itilize li nan temomet, kek pwodui pou
plonbe dan, ak batri. Yo itilize sel meki pafwa nan krém
pou fé pou eklési po epitou kom krém antiseptik ak
pomad.

Kisa k ap pase meki lé li antre nan
anviwonman an?

» Meki ki pa 6ganik (meki metalik ak konpoze méki
ki pa 6ganik) antre nan lé a apre yo soti nan depo
minre, konbistyon chabon ak deche, ak nan izin
manifakti.

« Lisoti nan depo natirél, eliminasyon deché ak aktivite
volkan pou antre nan le.

- Ti oganis ki rele bakteri ka fome metil-méki nan dlo
ak te.

» Metil-meki anpile nan tisi pwason. Pwason ki gwo ak
pi aje yo ka gen nivo meki ki pi wo yo.

Kijan mwen ta ka ekspoze nan meéki?

+ Si ou manje pwason oswa fwidme ki kontamine
avek metil-meki.

« Siou respire vapé nan lé a ki soti nan devesman,
ensinerate, ak endistri ki boule konbistib fosil ki
gen meki.

- Degajman meki nan travay dante ak nan tretman
medikal.

« Si ou respire le ki kontamine nan espas travay ou
oswa si po ko ou pran kontak avék li pandan y ap
itilize li nan espas travay ou.

« Si ou pratike koutim ki gen méki.

Kijan meéki kapab afekte sante mwen?

Sistém néve a sansib anpil nan tout fom meki yo. Vape
metil-meki ak vape meéki pi danjere pase Iot fom yo,
paske plis meki nan fom sa yo ap rive nan sévo a. Si

yon moun ekspoze nan nivo méki metalik, méki ki pa
oganik ak meki oganik ki wo sa kapab domaje sévo li
ak ren li nét, epitou sa kapab domaje tibebe ki nan vant
li. Efé sou fonksyonman sévo a ka lakoz fasilite pou fé
kole, timidite, latranblad, chanjman nan vizyon oswa
odisyon, ak pwoblem memwa.

Si yon moun ekspoze nan nivo vapé meki metalik

ki wo pandan yon ti tan sa ka lakoz kek efé sou li
tankou domaj nan poumon, keéplen, vomisman, dyare,
ogmantasyon nan tansyon oswa ritm batman ke a,
gratel sou po, ak iritasyon zye.

Kijan meéki kapab lakoz kansée?

Gen done ki pa konvnab sou kanse imen ki disponib
pou tout fom meki yo. Klori mékirik lakdz ogmantasyon
nan anpil kalite time sou rat ak sourit, epi metil-méki
lakoz timé nan ren sou mal sourit yo. EPA detemine klori
meékirik ak metil-meki se posib sibstans kanserijén pou
moun.

Kijan meéki kapab afekte timoun yo?

Timoun ki jen anpil pi sansib pase adilt yo nan efe meki.
Méki ki sou ko manman an transmet ba tibebe ki nan
vant li epi li anpile ladan, pou pétét domaje sistém neve
k ap devlope a. Li kapab transmét tou ba yon tibebe ki
nan tete nan lét manman. Men, avantaj ki genyen nan
bay tibebe tete ka pi bon pase posib efé segondé meki ki
nan let manman.

Kek nan efe danjere meéki ki ka afekte fetis la se domaj
nan seévo, reta mantal, difikilte pou kowodone mouvman
miskilati, tibebe a vin avég, malkadi, ak enposiblite pou
pale. Timoun ki anpwazonnen nan meki ka gen pwoblem
sistem néve ak sistem dijestif, ak domaj ren.

Kijan fanmi yo kapab redui risk pou yo
ekspoze nan meki?

Fanmi yo dwe itilize epi elimine pwodui ki gen méki
avek anpil prekosyon, tankou témomeét oswa anpoul
fliyoresan yo. Pa pase aspiraté sou meéki ki tonbe ate,
paske | ap evapore epi | ap lakoz ou ekspoze pi plis
nan méki. Si yon gwo kantite meki tonbe até, kontakte
depatman sante ou. Montre timoun yo pou yo pa jwe
avek likid ki briyan, ki gen koulé ajan.

Elimine ansyen medikaman ki gen méki yo korekteman.
Konseve tout medikaman ki gen méki lwen timoun yo.

Fanm ansent yo ak timoun yo ta dwe rete lwen sal kote
yo te itilize méki likid.

CAS #7439-97-6

Aprann avi depatman sante piblik oswa depatman resous
natirél bay yo sou bét sovaj ak pwason ki nan zon ou.

Eske gen yon tés medikal pou detémine
si mwen te ekspoze nan meéki?

Gen tés ki disponib pou mezire nivo meki ki nan ko a.
Yo itilize tes san oswa tés pipi pou teste si ou te ekspoze
nan méki metalik ak nan fom méki ki pa oganik yo. Yo
mezire méki ki nan tout san an oswa nan cheve po tét la
pou detémine si yon moun te ekspoze nan metil-méki.
Dokte ou kapab pran kek echantiyon pou voye yo nan
yon laboratwa pou feé tes.

Eske gouvénman federal la te fé
rekomandasyon pou pwoteje sante
moun?

EPA fikse yon limit 2 pati méki pou chak milya pati dlo
pou bwe (2 ppb).

Ajans Etazini pou Kontwol Manje ak Medikaman

[Food and Drug Administration (FDA)] fikse yon nivo
maksimom akseptab 1 pati metil-méki nan yon milyon
pati fwidme (1 ppm).

Administrasyon pou Sekirite ak Sante nan Travay
[Occupational Safety and Health Administration (OSHA)]
fikse limit 0.1 miligram méki dganik pou chak met kib

le espas travay (0.1 mg/m?3) ak 0.05 mg/m? vapé meki
metalik pou peryod travay 8 edtan ak semen travay

40 edtan.

Ki kote mwen kapab jwenn plis enfomasyon?

Pou jwenn plis enfomasyon, kontakte Agency for Toxic Substances and Disease Registry, Division of Toxicology and Human
Health Sciences, 1600 Clifton Road NE, Mailstop F-57, Atlanta, GA 30333.

Telefon: 1-800-232-4636, FAKS: 770-488-4178.
ToxFAQs™ Adrés Enténét nan WWW se http://www.atsdr.cdc.gov/toxfags/index.asp.

ATSDR kapab fé ou konnen kote pou jwenn klinik sante nan travay ak anviwonman. Espesyalis yo kapab rekonét, evalye, epi
trete maladi moun pran lé yo te ekspoze nan sibstans danjere. Ou kapab kontakte depatman sante kominoté oswa depatman
sante eta a oswa depatman kalite anviwonman si ou gen nenpot Iot kesyon oswa enkyetid.

